Hakozwe Amahugurwa y’abakorerabushake bo mu Mujyi wa Kigali ku bijyanye  n’uruhare rwabo mu bijyanye n’Indangamuntu koranabuhanga.
Uyu munsi Komisiyo y’Igihugu y’Amatora ifatanyije n’Ikigo cy’igihugu cyishinzwe indangamuntu (NIDA) hamwe n’Umujyi wa Kigali, bagiranye amahugurwa y’umunsi umwe n’abakorerabushake b’amatora mu Mujyi wa Kigali, barebera hamwe uruhare abakorerabushake b’amatora bazagira mu gukangurira no gushishikariza abatuye Umujyi kuzitabira igikorwa cyo gukosora imyirondoro yabo no kwifotoza kugirango  bazabone Indangamuntu koranabuhanga.(E-ndangamuntu)
Aya mahugurwa yatangijwe n’ Umuyobozi w’Umujyi wa Kigali Wungirije Ushinzwe Ubukungu n’Imibereho myiza Urujeni Martine, yavuze ko Indangamuntu ifasha umuturage kubona serivisi ku buryo bworoshye kandi ikazafasha kubona ilisiti y’itora, kuko  umwirondoro unoze ariwo shingiro ry’amatora meza.
Yashishikarije abatuye Kigali kuzitabira ibikorwa biteganyijwe byo gukosoza imyirondoro ya bo kugira ngo bazahabwe e-Indangamuntu. 
Visi Perezid awa Komisiyo y’Igihugu y’amatora, Bwana Kizito Habimana mu ijambo rye nawe yavuze akamaro ko kugira Indangamuntu koranabuhanga,  n’uko izafasha mu kubona ilisiti y’itora inoze izifashishwa mu matora. 
Yagarutse ku bufatanye bw’Inzego zose n’uruhare rw’abakorerabushake b’amatora mu gikorwa cyo gushishikariza abatuye Umujyi wa Kigali kuzitabira bose gukosora imyirondoro yabo no kwifotoza kugira ngo bazabone Indangamuntu nshya. 
Iyi nama yitabiriwe n'abagera kuri 275, barimo abashinzwe amatora kuva ku rwego rw'Ibiro by'itora kugeza ku rwego rw'Umujyi wa Kigali, bakazashishikariza abaturage binyuze mu muganda rusange  w’uku kwezi kwa mbere, uzaba kuwa gatandatu tariki 31 Mutarama, mu nteko z’abaturage, no mu migoromba y’umuryango n’ahandi hose hahurira abantu.

